
				இப்பக்கம் மெய்ப்பு பார்க்கப்படவில்லை
பாயிரம் அதிகாரம் 2

விசும்பின் துளி வீழின் அல்லால், மற்று ஆங்கே பசும் புல் தலை காண்பு அரிது. 16 மழை பெய்யாவிட்டால், பசுமையான புல்லின் தலையைக் கூட காண முடியாது.

நெடுங் கடலும் தன் நீர்மை குன்றும், தடிந்து எழிலிதான் நல்காது ஆகிவிடின். - 17 மழை பெய்யாவிட்டால், பெரிய கடலும்கூட வளம்

குறைந்து விடும்.

சிறப்பொடு பூசனை செல்லாது-வானம் வறக்குமேல், வானோர்க்கும், ஈண்டு. 18 மழை இல்லாவிட்டால், திருவிழாவும், பூசையும் நடை பெறாது.

தானம் தவம் இரண்டும் தங்கா, வியன் உலகம் வானம் வழங்காதுஎனின். 19 மழை பெய்யாவிட்டால், இந்த உலகத்தில் தானமும், தவமும் நடைபெறா.

நீர் இன்று அமையாது உலகுஎனின், யார்யார்க்கும் வான் இன்று அமையாது ஒழுக்கு. 20 எப்படிப்பட்டவருக்கும் நீர் இல்லாமல் ஒன்றும் நடக்காது என்றால், வேறு எந்த வழியில் முயன்றாலும் மழை இல்லாவிட்டால் கிடைக்காது (கிணறு, வாய்க்கால் வெட்டினாலும், ஆழ்துளைக் கிணறு தோண்டினாலும் பயன் இல்லை.)

